
Гражданнарның урманнарда булуын 
һәм аларга транспорт чаралары 
керүен чикләү кертү турында 

 

 
Россия Федерациясе Урман кодексының 535 статьясы, Россия Федерациясе 

Табигать ресурслары һәм экология министрлыгының “Урманнарда гражданнарның 
урманнарда булуын һәм аларга транспорт чараларын кертүне чикләү тәртибен раслау, 
урманнарда янгын куркынычсызлыгын тәэмин итү максатларында эшләрнең билгеле 
бер төрләрен үткәрү һәм гражданнарның урманнарда булуын һәм аларга транспорт 
чараларын кертүне чикләү тәртибен, урманнарда санитария куркынычсызлыгын 
тәэмин итү максатларында аерым эшләр төрләрен уздыруны раслау турында” 2016 
елның 6 сентябрендәге 457 номерлы карары нигезендә, Татарстан Республикасы 
территориясендәге урманнарда янгын куркынычының IV һәм V классларын 
билгеләүгә бәйле рәвештә Татарстан Республикасы Министрлар Кабинеты КАРАР 
БИРӘ: 

 
1. Татарстан Республикасының Әгерҗе, Азнакай, Аксубай, Әлки, Әлмәт, Арча, 

Баулы, Биләр, Болгар, Бөгелмә, Буа, Алабуга, Зәй, Зеленодольск, Ислейтар, Кайбыч, 
Калейка, Кама, Кызыл Йолдыз, Лаеш, Лениногорск, Лубян, Мамадыш, Минзәлә, 
Түбән Кама, Нурлат, Идел буе, Шәһәр яны, Саба, Тәтеш һәм Чирмешән 
урманчылыклары чикләрендә урман фондының бөтен территориясендә 
гражданнарның урманнарда булуын, аларга транспорт чаралары керүен  һәм 
урманнарда янгын куркынычсызлыгын тәэмин итү максатларында әлеге карар үз 
көченә кергән көннән алып 21 календарь көнгә аерым эшләр башкаруны чикләүләр 
кертергә, урманнардан файдалану эшчәнлеген Россия Федерациясе законнары 
нигезендә гамәлгә ашыручы затларның гомуми файдаланудагы юллары буенча үтәли 
узудан тыш. 

2. Татарстан Республикасы Урман хуҗалыгы министрлыгының “Урман 
янгыннары үзәге” Татарстан Республикасы дәүләт бюджет учреждениесенең төбәк 
диспетчерлык хезмәте өчен гражданнарның урманнарда булуын чикләүне кертү һәм 
аларда  транспорт чаралары керүне чикләү чорында мөрәҗәгатьләрен карау 

максатында түбәндәге элемтә телефоннары: 8 (843) 221-37-95, 8-800-100-94-00 
билгеләргә. 

3. Татарстан Республикасы Урман хуҗалыгы министрлыгына: 
Татарстан Республикасы Урман хуҗалыгы министрлыгы карамагындагы 

Татарстан Республикасы дәүләт бюджет учреждениеләре тарафыннан янгынга каршы 
профилактик чараларны башкаруга дәүләт биреме нигезендә урманнарда янгын 
куркынычсызлыгын тәэмин итү эшен оештырырга; 

Татарстан Республикасы Президентының 2021 елның 1 мартындагы 101 
номерлы карары белән расланган 2021 елның янгын куркынычы сезонында Татарстан 
Республикасы территориясендә урман янгыннарын сүндерүнең җыелма планы 
нигезендә урман янгыннарын сүндерүгә бәйле һәлакәт-коткару эшләрен башкарырга; 

тиешле чикләү кертү турында һәм аның гамәлдә булу вакыты турында кисәтү 
аншлаглары урнаштыруны оештырырга; 

урман юлларының шлагбаумнар  белән каплануын оештырырга; 
ведомство буйсынуындагы учреждениеләрдә тәүлек буе кизү торуны 

оештырырга һәм урман массивларында патрульлек итүне көчәйтергә; 
ял һәм бәйрәм көннәрендә урманнарга массакүләм килү урыннарында 

вакытлыча постлар оештырырга; 
төбәк телеканалларында, радиотапшырулар станцияләрендә, басма вакытлы 

матбугатларда табигый янгыннарга бәйле вәзгыять һәм урманнарда янгын 
куркынычсызлыгы кагыйдәләрен бозган өчен җаваплылык турында өстәмә 
мәгълүмат бирүне оештырырга.  

4.Татарстан Республикасы дәүләт хакимиятенең башкарма органнары 
җитәкчеләренә үтәргә, шулай ук Татарстан Республикасы муниципаль 
берәмлекләренең җирле үзидарә органнарына, «Түбән Кама» милли паркы», «Идел-
Кама дәүләт табигый биосфера тыюлыгы» һәм Россия Федерациясе Оборона 
министрлыгының Мари урманчылыгы  - Россия Федерациясе Оборона 
министрлыгының «Урман хуҗалыгы һәм табигатьтән файдалану идарәсе» федераль 
дәүләт казна учреждениесе филиалы махсус сакланылучы табигать территорияләре 
җитәкчеләренә (Татарстан Республикасы территориясендә Суслонгер участок 
урманчылыгы), оешмалар, иҗтимагый берләшмәләр, шәхси эшмәкәрләргә, вазыйфаи 
затларга Татарстан Республикасы Министрлар Кабинетының 2021 елның 25 
февралендәге 321-б боерыгы нигезендә янгынга каршы кисәтү, профилактик чаралар 
комплексы уздыруны тәэмин итәргә тәкъдим итәргә. 

5. Бу карарның үтәлешен тикшерүдә тотуны Татарстан Республикасы Мәгариф 
һәм фән министрлыгына йөкләргә. 

6. Әлеге карар рәсми басылып чыккан көннән гамәлгә керә дип билгеләргә. 
 

 

 

Татарстан Республикасы  

Премьер-министры     А.В.Песошин 


